
Azərbaycan Respublikası Nazirlər Kabinetinin “Ali təhsil 
pilləsinin dövlət standartı və proqramı”nın təsdiq edilməsi 
haqqında” 2010-cu il 23 aprel tarixli 75 nömrəli, “Orta ixtisas 
təhsili pilləsinin dövlət standartı və proqramı”nın təsdiq 
edilməsi haqqında” 2010-cu il 23 aprel tarixli 76 nömrəli, 
“Magistratura təhsilinin məzmunu, təşkili və “magistr” 
dərəcələrinin verilməsi Qaydaları”nın təsdiq edilməsi haqqında” 

2010-cu il 12 may tarixli 88 nömrəli, “Bakalavriat (əsas (baza ali) 
tibb təhsili) təhsilinin məzmunu və təşkili Qaydaları”nın təsdiq 
edilməsi haqqında” 2010-cu il 24 iyun tarixli 117 nömrəli,        
“Ali təhsil müəssisələrinin bakalavriat və magistratura 
səviyyələrində, əsas (baza ali) tibb təhsilində və Azərbaycan 
Milli Elmlər Akademiyasının magistratura səviyyəsində kredit 
sistemi ilə tədrisin təşkili Qaydaları”nın təsdiq edilməsi 
haqqında” 2013-cü il 24 dekabr tarixli 348 nömrəli və “Orta 
ixtisas təhsili müəssisələrində kredit sistemi ilə tədrisin təşkili   
Qaydaları”nın  təsdiq  edilməsi  haqqında” 2013-cü  il  26 dekabr  

tarixli 354 nömrəli qərarlarında dəyişiklik edilməsi barədə 

   
 

Azərbaycan Respublikası Konstitusiyasının 119-cu maddəsinin 
səkkizinci abzasını rəhbər tutaraq, xüsusi karantin rejimi dövründə  
ali və orta ixtisas təhsili müəssisələrində tədrisin təşkili ilə bağlı 
Azərbaycan Respublikası Təhsil Nazirliyinin təklifinə əsasən 
Azərbaycan Respublikasının Nazirlər Kabineti qərara alır:  

1. Azərbaycan Respublikası Nazirlər Kabinetinin 2010-cu il    
23 aprel tarixli 75 nömrəli Qərarı (Azərbaycan Respublikasının 

Qanunvericilik Toplusu, 2010, № 4, maddə 365; 2012, № 12, maddə 
1344; 2017, № 12 (II kitab), maddə 2532; 2018, № 3, maddə 607; 
2020, № 5, maddə 650) ilə təsdiq edilmiş “Ali təhsil pilləsinin dövlət 
standartı və proqramı”nın 7.4-cü bəndində aşağıdakı dəyişikliklər 
edilsin: 

1.1. üçüncü və dördüncü abzaslar aşağıdakı redaksiyada 
verilsin: 

“Ali təhsil proqramları təhsilalanların dövlət attestasiyası ilə 
yekunlaşır.  

Bakalavriat səviyyəsində xüsusi qabiliyyət tələb edən ixtisaslar 
və əsas (baza ali) tibb təhsili ixtisasları istisna olmaqla digər bütün 
ixtisaslar üzrə tədris planının bütün şərtlərini yerinə yetirmiş, o 
cümlədən nəzərdə tutulmuş cari attestasiyalardan (fənlər üzrə 
attestasiyalardan) müvəffəqiyyətlə keçmiş tələbələr təhsil müddə-
tində əldə etdikləri nəticələrə (Azərbaycan Respublikası Nazirlər 
Kabinetinin 2013-cü il 24 dekabr tarixli 348 nömrəli Qərarı ilə təsdiq 
edilmiş “Ali təhsil müəssisələrinin bakalavriat və magistratura 
səviyyələrində, əsas (baza ali) tibb təhsilində və Azərbaycan Milli 
Elmlər Akademiyasının magistratura səviyyəsində kredit sistemi ilə 
tədrisin təşkili Qaydaları”na əsasən müəyyən edilmiş Ümumi Orta 
Müvəffəqiyyət Göstəricisinə) uyğun olaraq dövlət attestasiyasından 
keçmiş hesab olunurlar. Attestasiyanın nəticələri ilə razılaşmayan 
tələbələr üçün dövlət attestasiyası təşkil edilir.”;      

1.2. aşağıdakı məzmunda beşinci, altıncı və yeddinci abzaslar 
əlavə edilsin: 

“Bakalavriat səviyyəsində xüsusi qabiliyyət tələb edən 
ixtisaslar və əsas (baza ali) tibb təhsili ixtisasları üzrə dövlət 
attestasiyası məcburidir və ixtisas üzrə buraxılış yekun dövlət 
imtahanından (fənlərarası) və ya buraxılış işinin müdafiəsindən 
ibarətdir. 

Magistratura səviyyəsində tədris planının bütün şərtlərini 
yerinə yetirmiş tələbələr yekun attestasiyaya buraxılırlar. Yekun 
attestasiya magistrlik dissertasiyasının müdafiəsindən və (və ya) 
ixtisas fənləri üzrə imtahanlardan ibarətdir. Magistrlik 
dissertasiyasının müdafiəsi ixtisaslaşdırılmış şuraların iclaslarında 
aparılır. Magistrlik dissertasiyasının məzmununa, yazılmasına, 
təqdim edilməsinə və müdafiəsinə qoyulan tələblər Azərbaycan 
Respublikasının Təhsil Nazirliyi ilə razılaşdırılmaqla, ali təhsil 

müəssisəsinin Elmi Şurası və Azərbaycan Milli Elmlər Akademiyası 
tərəfindən müəyyənləşdirilir. 

Bakalavriat və magistratura səviyyələrində imtahan sessiya-
larının təşkili, tələbələrin biliyinin cari və aralıq qiymətləndirilməsi, 
dövlət attestasiyasının keçirilməsi qaydaları ali təhsil müəssisələri və 
Azərbaycan Milli Elmlər Akademiyası tərəfindən müəyyən edilir.”. 

2. Azərbaycan Respublikası Nazirlər Kabinetinin 2010-cu il    
23  aprel  tarixli  76 nömrəli Qərarı (Azərbaycan Respublikasının 
Qanunvericilik Toplusu, 2010, № 4, maddə 366; 2012, № 10, maddə 
1003; 2013, № 10, maddə 1217; 2017, № 12 (II kitab), maddə 2533; 
2020, № 5, maddə 650, № 12 (V kitab), maddə 1605) ilə təsdiq 
edilmiş “Orta ixtisas təhsili pilləsinin dövlət standartı və proqramı”nın 
7.5-ci bəndinin üçüncü və dördüncü abzasları aşağıdakı redaksiyada 
verilsin: 

“Orta ixtisas təhsili proqramları təhsilalanların dövlət 
attestasiyası ilə yekunlaşır. Tədris planının bütün şərtlərini yerinə 
yetirmiş, o cümlədən nəzərdə tutulmuş cari attestasiyalardan (fənlər 
üzrə attestasiyalardan) müvəffəqiyyətlə keçmiş tələbələr təhsil 
müddətində əldə etdikləri nəticələrə (Azərbaycan Respublikası 
Nazirlər Kabinetinin 2013-cü il 26 dekabr tarixli 354 nömrəli Qərarı ilə 
təsdiq edilmiş “Orta ixtisas təhsili müəssisələrində kredit sistemi ilə 
tədrisin təşkili Qaydaları”na əsasən müəyyən edilmiş Ümumi Orta 
Müvəffəqiyyət Göstəricisinə) uyğun olaraq yekun attestasiyadan 
keçmiş hesab olunurlar. Təhsil müddətində əldə etdikləri nəticələrə 
(Ümumi Orta Müvəffəqiyyət Göstəricisinə) uyğun olaraq çıxarılmış 
yekun attestasiyanın nəticələri ilə razılaşmayan tələbə ixtisas üzrə 
buraxılış yekun dövlət imtahanında (fənlərarası) iştirak edə bilər. 

İmtahan sessiyalarının təşkili, tələbələrin biliyinin cari və aralıq 
qiymətləndirilməsi, dövlət attestasiyasının keçirilməsi qaydaları orta 
ixtisas təhsili müəssisələri tərəfindən müəyyənləşdirilir.”. 

3. Azərbaycan Respublikası Nazirlər Kabinetinin 2010-cu il    
12 may tarixli 88 nömrəli Qərarı (Azərbaycan Respublikasının    
Qanunvericilik Toplusu, 2010, № 5, maddə 467; 2014, № 4, maddə 
450; 2016, № 4, maddə 820, № 6, maddə 1201, № 12, maddə 2239; 
2017, № 2, maddə 307; 2018, № 11, maddə 2431; 2019, № 12, 
maddə 2051; 2020, № 3, maddə 340, № 5, maddə 650; 2021, № 2, 
maddə 205) ilə təsdiq edilmiş “Magistratura təhsilinin məzmunu, 
təşkili və “magistr” dərəcələrinin verilməsi Qaydaları”nın 2.7-ci və 

4.3-cü bəndlərinə “Nazirliyi” sözündən sonra “ilə razılaşdırılmaqla, ali 
təhsil müəssisəsinin Elmi Şurası və AMEA” sözləri əlavə edilsin. 

4. Azərbaycan Respublikası Nazirlər Kabinetinin 2010-cu il    
24 iyun tarixli 117 nömrəli Qərarı (Azərbaycan Respublikasının 
Qanunvericilik Toplusu, 2010, № 6, maddə 561; 2012, № 12, maddə 
1345; 2014, № 4, maddə 451; 2016, № 12, maddə 2239; 2017, № 4, 
maddə 665, № 12 (II kitab), maddə 2534; 2018, № 11, maddə 2431; 
2020, № 3, maddə 341, № 5, maddə 650, № 12 (V kitab) maddə 
1605; 2021, № 2, maddə 205) ilə təsdiq edilmiş “Bakalavriat (əsas 
(baza ali) tibb təhsili) təhsilinin məzmunu və təşkili Qaydaları”nda 
aşağıdakı dəyişikliklər edilsin: 

4.1. 2.6-cı bəndə “Nazirliyi” sözündən sonra “ilə razılaşdırıl-
maqla, ali təhsil müəssisəsinin Elmi Şurası” sözləri əlavə edilsin; 

4.2. 2.15-ci bənd ləğv edilsin; 
4.3. aşağıdakı məzmunda 2.16-1-ci bənd əlavə edilsin: 
“2.16-1. Xüsusi qabiliyyət tələb edən ixtisaslar və əsas (baza 

ali) tibb təhsili ixtisasları istisna olmaqla digər bütün ixtisaslar üzrə 
tədris planının bütün şərtlərini yerinə yetirmiş, o cümlədən nəzərdə 
tutulmuş cari attestasiyalardan (fənlər üzrə attestasiyalardan) 
müvəffəqiyyətlə keçmiş tələbələr təhsil müddətində əldə etdikləri 
nəticələrə (Azərbaycan Respublikası Nazirlər Kabinetinin 2013-cü il 
24 dekabr tarixli 348 nömrəli Qərarı ilə təsdiq edilmiş “Ali təhsil 
müəssisələrinin bakalavriat və magistratura səviyyələrində, əsas 
(baza ali) tibb təhsilində və Azərbaycan Milli Elmlər Akademiyasının 
magistratura səviyyəsində kredit sistemi ilə tədrisin təşkili 
Qaydaları”na əsasən müəyyən edilmiş Ümumi Orta Müvəffəqiyyət 
Göstəricisinə) uyğun olaraq yekun dövlət attestasiyasından keçmiş 
hesab olunurlar. Attestasiyanın nəticələri ilə razılaşmayan tələbələr 
üçün yekun dövlət attestasiyası təşkil edilir. 

Xüsusi qabiliyyət tələb edən ixtisaslar və əsas (baza ali) tibb 
təhsili ixtisasları üzrə yekun dövlət attestasiyası məcburidir.”. 

5. Azərbaycan Respublikası Nazirlər Kabinetinin 2013-cü il    
24 dekabr tarixli 348 nömrəli Qərarı (Azərbaycan Respublikasının 
Qanunvericilik Toplusu, 2013, № 12, maddə 1638; 2016, № 6, 
maddə 1202; 2017, № 6, maddə 1232; 2018, № 3, maddə 589; 
2019, № 4, maddə 761; 2020, № 5, maddə 650) ilə təsdiq edilmiş 
“Ali təhsil müəssisələrinin bakalavriat və magistratura səviyyələrində, 
əsas (baza ali) tibb təhsilində və Azərbaycan Milli Elmlər 
Akademiyasının magistratura səviyyəsində kredit sistemi ilə tədrisin 

təşkili Qaydaları”na aşağıdakı məzmunda 4.7-ci və 4.8-ci bəndlər 
əlavə edilsin: 

“4.7. Xüsusi qabiliyyət tələb edən ixtisaslar və əsas (baza ali) 
tibb təhsili ixtisasları istisna olmaqla digər bütün ixtisaslar üzrə tədris 
planının bütün şərtlərini yerinə yetirmiş, o cümlədən nəzərdə 
tutulmuş cari attestasiyalardan (fənlər üzrə attestasiyalardan) 
müvəffəqiyyətlə keçmiş tələbə təhsil müddətində əldə etdiyi 
nəticələrə (ÜOMG-yə) uyğun olaraq dövlət attestasiyasından keçmiş 
hesab olunur. 

4.8. Təhsil müddətində əldə etdikləri nəticələrə (ÜOMG-yə) 
uyğun olaraq yekun attestasiyanın qərarı ilə razılaşmayan tələbə 
üçün dövlət attestasiya sınaqları təşkil edilir.”. 

6. Azərbaycan Respublikası Nazirlər Kabinetinin 2013-cü il    
26 dekabr tarixli 354 nömrəli Qərarı (Azərbaycan Respublikasının 
Qanunvericilik Toplusu, 2013, № 12, maddə 1644; 2018, № 1, 
maddə 126; 2019, № 4, maddə 761; 2020, № 5, maddə 650) ilə 
təsdiq edilmiş “Orta ixtisas təhsili müəssisələrində kredit sistemi ilə 
tədrisin təşkili Qaydaları”na aşağıdakı məzmunda 4.6-cı və 4.7-ci 
bəndlər əlavə edilsin: 

“4.6. Tədris planının bütün şərtlərini yerinə yetirmiş, o 
cümlədən nəzərdə tutulmuş cari attestasiyalardan (fənlər üzrə 
attestasiyalardan) müvəffəq qiymət almış tələbə təhsil müddətində 
əldə etdiyi nəticələrə (ÜOMG-yə) uyğun olaraq yekun attestasiyadan 
keçmiş hesab olunur. 

4.7. Təhsil müddətində əldə etdikləri nəticələrə (ÜOMG-yə) 
uyğun olaraq yekun attestasiyanın qərarı ilə razılaşmayan tələbə 
ixtisas üzrə buraxılış yekun dövlət imtahanında (fənlərarası) iştirak 
edə bilər.”. 

7. Bu Qərar 2021-ci il oktyabrın 1-dək qüvvədədir. 
 

 

 

 

                          Əli Əsədov 
                                 Azərbaycan Respublikasının Baş naziri 

 
Bakı şəhəri,  5  iyun  2021-ci il 

